
BOEKBESPREKINGS

VORSTER, W.S. & ENGELBRECHT, A S. reds. 1989. UU gcnadc alleen? OpstcUc oor Romcmc 

Pretoria ; UNISA. (154p.)

Resensent: Jan Botha (PU vir CHO)

Die medewerkers aan die elf opsteile in die boek is, op een uitsondering na, almal 
teoioë verbonde aan die Universiteit van P retoria en Suid-Afrika. Agt van die elf 
opsteile handel oor verskillende onderafdelings van die Rom einebrief. Die oorbly- 
wende drie opsteile handel oor verw ante tem as wat ’n belangrike rol speel in die 
verstaan van die brief, naamlik "Die agtergrond van die Romeinebrief en sy rol in die 
kerkgeskiedenis" deur C.J. Botha (veral die deel oor Romeine in die kerkgeskiedenis is 
baie insiggewend), "Geloof in die boek Habakuk” deur W J. Wessels (n.a.v. die aan- 
haling in Rom. 1:17) en "Abraham - die man van geloof deur J.H. le Roux (n.a.v. die 
A braham -voorbeeld in Rom. 4). Laasgenoem de opstel is miskien té populêr - die 
Abraham-verhale is bloot opsommenderwys uit Genesis oorgeskryf.

Die agt opsteile wat oor die R om einebrief self handel, volg min of m eer die hoof- 
afdelings van argumentasie van die brief. A.B. de Toit skryf oor Romeine 1:16-17 se 
funksie as sleutei tot die sentrale boodskap van die brief. G.M.M. Pelser behandel 
Romeine 1:18-3:20 paragraaf vir paragraaf in ’n deeglike (m aar miskien ’n te lang) arti- 
kel. Hy konsentreer veral daarop om die struktuur en strekking van die verskillende 
fases van die argumentasie in verhouding tot mekaar aan te toon. W. Sebothoma skryf 
’n minder goeie artikel oor Abraham as model vir die Christelike geloof (Rom. 3:21- 
5:2). J.G. Swanepoel se opstel oor Romeine 6-8 behandel onder m eer op duidelike en 
toeganklike wyse die netelige interpretasieproblem e rondom Romeine 7:7-25 en die 
spektrum van standpunte onder wetenskaplikes oor hierdie gedeelte. J.G. du Plessis se 
bydrae oor Romeine 9-11 ("Die snykant van genade") is ’n juweel. Volgens hom stort 
die basis van die Christelike kerk in duie as God se getrouheid teenoor Israel onder 
verdenking kom en daarom  is "die probleem  van Israel" ’n sentrale binne-kerklike 
probleem (p. 102). Die probleem is vir Paulus so groot dat hy selfs bereid was om sy 
verbondenheid m et Christus daarvoor op die spel te plaas (Rom. 9:3). Du Plessis 
neem vervolgens die leser met hom mee deur Paulus se argum entasie oor die p ro
bleem "vanaf die kreun wat dit aanvanklik ontlok tot die ontknoping daarvan in lof en 
toewyding" (p. 100) (d.i. die loflied in Rom. 11-33-36). "Uit die m anier wat Paulus 
redeneer, kom daar iets aan die lig van die aard van sy geloof. Dit is geloof wat hom 
toelaat om die misterie van God te beredeneer. Nietemin word daar grense gestel aan 
wat van God gevra kan word (Rom. 9:20)." Anders as die algemene neiging van die 
godsdien.stige tradisie waaruit ons kom, meen Du Plessis dus dat Paulus nie voortydig

kapituleer voor die misterie van God met ’n beroep op "kinderlike aanvaarding" nie (p. 
107). C.J.A. Vos begin sy opstel oor die uitverkiesing met ’n gedig oor die fyn balans 
tussen God se genade en die mens se viyheid;

Een geleentheid 
uit ’n duisend 
om duiselend 
op ’n nat ruit 
met fyn balans 
giansend te dans

Na ’n kort oorsig oor die probleem  se geskiedenis (Pelagius, sem i-Pelagiane, en 
Armenius) probeer hy in vier perspektiewe uit Romeine 9-11 een en ander oor verkie- 
sing en verwerping saamvat. C. du Toit behandel die etiese dimensies van Romeine 
12-16. Hy gee veral aandag aan die interpretasie van Romeine 13:1-7 (oor hierdie 
onderwerp oorvleuel die opstelle van Du Toit en Van Niekerk) en Paulus se opmer- 
kings oor die swakkes en sterkes in Rome (Rom. 14). Alhoewel Paulus duideiik aan 
die kant van die "sterkes" is, spreek hy beide groepe aan en pleit hy om versoening. 
"Paulus se teologie is juis dat dit ’n teologie van swakheid is .. [dit] was ’n uitstekende 
versoeningsmodel wat in ’n situasie van botsende sosiaal-kulturele en godsdienstige 
sienings eenheid kon bewerk" (p. 131). E. van N iekerk skryf ’n baie insiggewende 
artikel oor "Die Christen en die staat" na aanleiding van Romeine 13:1-7. Hy behandel 
vyf m oontlike in terp re tasies van hierdie p roblem atiese gedeelte in R om eine (’n 
skeppings-ordeningsinterpretasie, ’n C hristokraties-kerksentriese in terpretasie, ’n 
konkreet-charism atiese interpretasie, ’n realisties-eskatologiese interpretasie en ’n 
sosiale kontrakmodel) en konkludeer uiteindelike tereg dat ” ’n struktuuranalise van 
die staat nie uit die Bybel en dus Romeine 13 afgelei kan word nie" (p.l51). Nie een 
van die modelle kan dus "op die Bybel" begrond word nie. ’n Staat kan wél geanaliseer 
word met die om vattende tendens of skopus van die Bybel as regulerende idee. Hy 
sluit die artikel a f met ’n kritiek op die idee van ’n m agstaat en die skending van 
menseregte deur die staat in Suid-Afrika.

Die meeste van die opstelle doen groot moeite om die argumentasielyn van die verskil- 
lende gedeeltes in Romeine op ’n eenvoudige wyse bloot te lê. V erder probeer die 
skrywers ook om aan die einde van die opstelle moontlike implikasies van die betrokke 
gedeeltes vir die moderne Christen aan te toon.

Die boek is ’n publikasie van die C.B. Powell-Bybelsentrum wat gesetel is by die 
Instituut vir Teologiese Navorsing aan die Universiteit van Suid-Afrika. Die doel van 
die Bybelsentrum is om die resultate van moderne Bybelnavorsing op ’n toeganklike 
wyse aan nie-spesialiste beskikbaar te stel. Romeine is nie ’n maklike brief om te

verstaan nie. In die wetenskaplike wêreld is die debat rondom interpretasieprobleme 
van hierdie brief steeds aktief aan die gang, menings loop skerp uiteen en daar vind 
voortdurend nuwe ontwikkelings plaas. Om iets hiervan op bevatlike wyse te kon deur- 
gee, het die skrywers voor ’n groot uitdaging geplaas - ’n uitdaging waarin daar myns 
insiens oor die algemeen goed geslaag is.

H O O G STEEN , T. 1989. God m eant it for good: T he covenant and the  chnrch today. Burlington, 
Ontario, Kanada : Welch Publishing Co. inc. 99 p.

Resensent: Dirk Postma (Port Elizabeth)

Die skrywer is predikant in die First Christian Reformed Church in Brantford, Ontario. 
Wat ’n heerlike, gesonde gereformeerde gees adem hierdie publikasie in alle opsigte! 
Dit lyk klein, maar kom met groot waarhede. Dit lees baie maklik en die leser het nie 
nodig om te worstel met ingewikkelde teologiese terminologie nie. Dit is onmiddellik 
duidelik wat die skrywer bedoel.

Die boek ontleen sy titel aan Genesis 50:20: "Julie wou my kwaad aandoen, maar God 
wou daarm ee goed doen.”

Hoogsteen toon hoe God in die geskiedenis van Josef en sy mense - Genesis 37-50 - in 
sy voorsienigheid en verbondstrou, alles ten goede laat meewerk vir sy kerk van toe en 
nou. In elk van hierdie Bybelhoofstukke laat hy sien hoe ’n bepaalde aspek van die 
genadeverbond aan die orde kom. Elke keer word hierdie verskillende persf>ektiewe 
saam gevat onder treffende opskrifte vir sy hoofstukke (die resu ltaa t van deeglike 
eksegese!) byvoorbeeld: G enesis 37: "Covenant misery", G enesis 38; "Covenant 
Shame", Genesis 44: "Covenant politics". Genesis 44: "Covenant testing", Genesis 46: 
"Covenant unity". G enesis 47: "Covenant identity". G enesis 50: "Covenant future", 
ensovoorts.

Die groot verdienste van hierdie publikasie is daarin gelee dat die skrywer so pragtig 
raakgevat het dat die hele geskiedenis van G enesis 37 tot 50 God se verbonds- en 
koninkrykshandelinge is in sy Ou-Testamentiese kerk, waarvandaan die lyne dan heils- 
histories deurgetrek word na die kerk van vandag.

Die gelowige, te midde van al hierdie woelinge wat ons beleef, sal in hierdie publikasie 
troosryke bemoediging vind, en die predikant kry by die lees hiervan sommer net lus 
om ’n reeks "oor Jo se f te preek!

Ons moet dankbaar wees oor publikasies soos hierdie!

DENKEM A, F. K RUG ER, M A . & V A N R O O Y .JA . reds. 1990. Evangclisccr! Huldigingsbundel 
aangcbicd aan prof. L J . Botha by sy cmeritering. Pretoria : NG Kerkboekhandel. Prys R22.75. 

201 p.

Resensent: D. Crafford (Universiteit van Pretoria)

’n Gedenkbundel het in die eerste pleic tot doel om ’n spesifieice persoon te huldig vir 
’n besondere bydrae wat hy gelewer het. In hierdie geval word hulde gebring aan prof. 
L J . Botha wat vir 30 jaar betrokke was by teologiese opleiding, eers te Dube en daarna 
aan die Teologiese Skool van die Gereformeerde Kerk te Hammanskraal waar hy diep 
spore getrap het. In die bundel word ’n biografie van twee bladsye oor prof. Botha 
opgeneem. Dit is uiters kursories van aard en kon meer volledig en evaiuerend gewees 
het om die persoon aan wie die bundel gewy is, beter aan die lesers bekend te stel.

’n G edenkbundel w aaraan ’n verskeidenheid van skrywers meewerk, gaan dikwels 
mank aan twee leemtes: ’n gebrek aan ’n eenheidstem a en duplisering van materiaal 
in verskillende artikels. Hoewel in die bundel gepoog is om die sentrale tem a van 
evangelisering in ag te neem, ontkom  dit tog nie heeltem al aan bogenoemde twee 
leem tes nie. Die redaksiekom itee kon meer gedoen het om die bydraes tem aties te 
rangskik en om gevalle van duplisering uit te skakel.

D ie bundel word aangebied as ’n oproep tot evangelisering en is bedoel om ook 
gelowiges en gemeentes te stimuleer tot deelname aan hierdie lewensroeping van die 
kerk. In die doel is daar goed geslaag. Na die lees van die bydraes is ’n mens diep 
bewus van die onvoltooide sendingtaak in Suid-Afrika, A frika en die wêreld. Die 
uitdagings onder eie volksgenote m aar ook onder ander aanhangers van ander gods- 
dienste en die jeug word onder die loep geneem. Aan die kant van die subjek van die 
sending word die roeping van die gewone lidmaat, die missionêre gemeente en die sen- 
deling self duidelik uitgespel. W at die metodiek van sending aanbetref, word aandag 
gegee aan die proses van bekering by verskillende sendingmodelle, aan die kommuni- 
kasieproses en veral transkulturele kommunikasie, die finansiering vir sending en ten 
slotte van literatuur- en Bybelverspreiding. Dit is inderdaad stimulerende temas en ’n 
mens kan alleen m aar hoop dat sendingkommissies en deputate van gemeentes en an
der kerklike liggame van die boek sal kennis neem ten einde hulieself te laat inspireer.

Die bundel het tot doel om evangelisering te belig as die hart van die sending en om 
gem eentes en kerke w aar sendingbelangstelling dikwels taan, daartoe  op te roep. 
Hierin is goed geslaag en ’n Bybels-gefundeerde en gereformeerde siening van evange
lisering is deurgaans gestel. Aan die einde vra ’n mens jouself egter af of die sosiale en 
politieke nood in ons land wat tans so aktueel is, nie groter aandag moes gekry het nie. 
Dit gaan tog immers in die sending ook om die inbreek van die Koninkryk in alle le-

Die skrywers van die bundel is almal nou betrokke by evangeliscring as predikante, 
sendelinge en dosente van die G ereform eerde Kerk, die Nederduitse Gereformeerde 
Kerk, die Hervormde Kerk en die Nederlandse Gereform eerde Kerke. Die sundaard 
van die bydraes is deurgaans goed en by elke artikei word ’n uitgebreide bibliografie 
verskaf. Tog is die styl van so ’n aard dat nie net teoloë nie, maar ook gewone lidmate 
die bundel met vrug sal kan lees.

Dit sou onraoontlik wees om al 16 skrywers een vir te n  te bespreek. Ons sal moet 
volstaan met enkele kritiese en waarderende opmerkings. In die enigste historiese by- 
drae gee prof. D.J. Bosch van Unisa in ’n neutedop ’n baie nuttige oorsig van die ver- 
skillende fases van kerstening in Afrika. Prof. J J .  Kritzinger se oorsig oor die onvol- 
tooide sendingtaak in Suid-Afrika is ’n samevatting van ’n baie meer uitgebreide navor- 
singsprojek wat gedoen is deur die Instituut vir Sendingwetenskaplike Navorsing van 
die Universiteit van Pretoria en waarvan die resultate by die Instituut verkrygbaar is.

In die bydrae van ds. M. Drayer op p. 69 word die datum van die sendingkonferensie te 
Bangkok as 1961 aangegee. Dit moet natuurlik 1973 wees.

In sy bydrae oor "Sending onder eie volksgenote" gebruik prof. F J . van Zyl die terme 
voor-Christelike en na-Christelike heidendom . Dit is egter ’n vraag of na moderne 
kerkvervreemde en gesekulariseerde mense as heidene verwys kan word.

Dr. Flip Buys moes in sy bydrae oor "Evangeliscring in ’n godsdienstig plurale gemeen- 
skap" na my mening aandag gegee het aan die vraag van dialoog en /o f evangeliscring 
van die aanhangers van Islam, Hindoeisme en Judaïsme.

In sy bydrae pas prof. J.A. van Rooy die beginsels van transkulturele kommunikasie 
insiggcwend toe op die konteks van tradisionele Afrika. Dit is ’n vraag of ’n mens nog 
soos op p. 152 van "Bantoe" moet praat in ’n tyd waarin daar ’n gevoeligheid bestaan 
vir die term.

Prof. M.A. K ruger se slotartikel in die bundel moes eintlik  die inleidende artikei 
gewees het. Hy gee ’n uitccnsetting van die Nuwe Testam cnticse begrip euangelizes- 
thai en aanverwante terme. Hy raak ook die vraag van ’n onderskeiding tussen sending 
en evangelisasie aan hoewcl nie uitvoerig genoeg nie. Sy bevinding dat cvangelisering 
of evangelisasie by u itstek ’n sendingterm  is, bcvestig die beskouing dat daar nie 
gronde bestaan vir ’n skerp onderskeiding tussen sending en evangelisasie nie.

In die geheel gesien is die bundel ’n nuttige versam eling opstellc oor sending en

wensverbande.

evangelisasie vanuit ’n gereform eerde gesigshoek en kan dit aanbeveel word vir 
sendelinge, pred ikan te , teologiese studente en lidm ate wat im m ers alm al ook ’n 
roeping tot evangelisering het.

BARKHUIZEN, J.H . red. 1989. Hymni Christiani. Pretoria : Hervormdc Teologiese Studies. 198 p. 

Prys nie bekend nie.

Resensent: M.A. Kruger (Hammanskraalse Teologiese Skool)

Hierdie boek is die eerste in die Supplementum-reeks van die Hervormde Teologiese 
Studies. Die reeksredakteur is A.G. van Aarde.

In 1985 het Barkhuizen se Carmen Christianum verskyn. Dit was ’n eerste omvattende 
bydrae op die gebied van himnologie in die G riekse vroeg-Christelike geskrifte in 
Afrikaans. Die werk wat in 1989 onder sy redakteurskap verskyn het, is ’n waardige 
voortsetting van dié studieveld.

Bydraes is gelew er deur J.H . B arkenhuizen (5), A.F. Basson (2), J. B otha (1), B. 
Hendricks (1), J.P. Louw (1), A.H. Snyman (1), H.F. Stander (2), G.J. Swart (1),
F. Janse van Rensburg (1), W.S. Vorster (3) en J.H. Windell (1).

Die doel van die bundel is "om die leser ’n blik te gee op ’n verteenwoordigende selek- 
sie van ’n belangrike deel van die vroeg-Christelike letterkunde, te wete die Griekse 
kerklied van die eerste vyf eeue". In hierdie doel het die bundel beslis geslaag.

Na ’n inleiding deur Barkhuizen word agtereenvolgens behandel; die Lukaanse liedere 
(Die Magnificat, die Benedictus en die Nunc Dimittis), C hristologiese him nes {Die 
Johannese Logos-himne, Die Filippense-liimne, Die Kolossense-himne en Die Timoteus- 
himne), die vroeg-Christelike himnes van Ignatius {Christus die Geneesheer en Christus 
die Ster) en die Lam pe-him ne, himnes in klassieke m etra (Klemens van Alexandrië: 
Himne op Christus ons Leidsman, Methodius van Olimpus: Die lied van Thekla en die 
maagde, Gregorius van Nazianzus: Himne op die Heilige Drie-eenheid, Sunesius van 
K urene: Kimne VIII) en himnes in ritm iese m etra (Auxentius van Sirië; Troparia, 
Keiser Justinianus I: O, unieke Seun van God, die gelykreëlige Aandhimnes II  en III en 
drie vroee strofiese himnes).

Dieselfde m etode is in al die bydraes gevolg: eers word die Griekse teks gegee, dan 
volg ’n Afrikaanse vertaling en daarna kommentaar wat handel oor die agtergrond, die 
struktuur en die interpretasie. Die literatuurlyste bevestig die indruk dat deeglike 
navorsing gedoen is.

Hierdie boek leen horn uitmuntend as ’n voorgeskrewe werk vir Grieks-studente. Teo- 
loe en predikante sal dit ook nuttig vind. Heelwat lig word vanuit die himnes op die 
vroeë belydenis-ontwikkeling en dogma-ontwikkeling gewerp.

V orster m aak in sy bydrae m elding van ’n tw eetalige situasie wat in aanm erking 
geneem  m eet word by die ontstaan van die liedere. Elders het hy ook hierdie punt 
beklemtoon. Dit is myns insiens ’n belangrike bydrae wat in ag geneem m eet word ook 
by ander Nuwe-Testamentiese geskrifte. Snyman se gevolgtrekking dat die vemede- 
ring van Christus per definisie uniek was en dus nie as voorbeeld van selfvemedering 
kan dien vir Christene in Filippi nie, lyk nie goed gefundeer nie. Sowel Botha as Van 
Rensburg is nie duidelik genoeg oor die outeurskap van die boeke waaruit die liedere 
wat hulle bespreek, kom nie.

Formeel is die bydraes goed versorg. Daar is nie baie drukfoute nie. Hier en daar pla 
die rekenaar-littekens.

Die werk word as hoogstaande beskou en van harte aanbeveel.

PETZER, K. 1990. Die tcks van die Nuwc Tcstamenl. Pretoria : Hcrvormde Teologicse Studies. 353 p. 
Prys R50,00.

Resensent: M.A. Kruger (Hammanskraalse Teologiese Skool)

Hierdie bock is die tweede in die supplementum-reeks van die Hervormde Teologiese 
Studies onder redaksie van A.G. van Aarde. Dit is ’n inleiding in die basiese aspekte 
van die teorie en die praktyk van die tekskritiek van die Nuwe Testament.

Die skrywer en die Hervormde Teologiese Studies moet gelukgewens word met hierdie 
puik werk. Sonder twyfel behoort dit vir die Afrikaanssprekende teologiese student dié 
handboek op hierdie gebied te word. Dr. Petzer het ’n goeie beheersing van die nodige 
literatuur, is op datum  daarm ee en het ’n goed gedetailleerde wyse van verwysing vir 
elke afdeling.

Sekere afdelings van die boek vereis ’n vaardigheid wat net by spesialiste verwag kan 
word. Tog is daar groot dele wat selfs deur ’n nie-teoloog met groot begrip gelees sal 
kan word. Die skrywer se wyse van formulering is helder en eenvoudig. Dwarsdeur 
die publikasie skep hy die indnik dat hy goed beheers wat hy weergee.

Vir ’n werk wat sulke hoë tegniese vereistes stel, is daar werklik min druk- en ander 
formele foute. Die boek is sowel wat die hoofinhoud. die indeling, die bylaes en die 
b ib liografie b e tre f, goed versorg. D uidelike grafiese voorstellings vergesel die

verduidelikings.

Die skrywer verdoesel nie die probleme wat op die gebied van die Nuwe-Testamentie- 
se tekskritiek bestaan nie. Hy het die lyne deur die geskiedenis tot op hede verant- 
woordelik bespreek. ’n Mens sou miskien ’n sterker waarskuwende woord wou hoor op 
twee gebiede: ten eerste teen die verabsolutering van die wetenskaplike resuitate van 
’n bepaalde era  - byvoorbeeld die bepaalde eras van die Textus Receptus, Westcott en 
H ort, UBS 1975^ en NA^6, ten tweede teen  die nie-spesialiste wat met ’n beperkte 
kennis verwronge en emosionele beelde teken. Hy stel dit egter duidelik dat nieteen- 
staande al die variasie ons tog ’n betroubaar-oorgelewerde Nuwe Testament het.

Die boek bestaan uit ’n inleiding, ’n eerste hoofdeel, ’n tweede hoofdeel en ’n bylae 
oor manuskripte, vertalings en die kerkvaders. Daarby kom dan nog ’n bibliografie, ’n 
indeks van name, ’n indeks van teksuitgawes, ’n indeks van Bybeltekste en ’n indeks 
van manuskripte.

D ie eerste hoofdeel handel oor die basiese aspekte van die teorie. D ie voigende 
hoofstukke is hier ingesluit: Griekse paieografie (hfst. 1); die bronne van die Nuwe 
Testament (hfst. 2); teksvariasie en die oorsake daarvan (hfst. 3); die geskiedenis van 
die oorgelewerde teks (hfst. 4); die gedrukte teks (hfst. 5); belangrike metodes (hfst. 
6).

Die tweede hoofdeel handel oor die basiese aspekte van die praktyk. H ier is die 
voigende ingesluit: die versameling van inligting (hfst. 7); die rekonstruksie van die 
teksgeskiedenis (hfst.8) die rekonstruksie van die teks (hfst. 9); die teks van die Nuwe 
Testam ent (hfst. 10).

Met voile viymoedigheid beveel ek graag hierdie boek aan as handboek vir teologiese 
studente, m aar ook vir predikante en so baie ander wat na die 1983 Afrikaanse ver- 
taling geïnteresserd geraak het in die oorlewering van die Nuwe-Testamentiese teks.

THERON, P.F. & KINGHORN, J. rtds. 1989. Kooinkiyk, Kcrk cn KasmoK: Huldigingsbundel ter ere 
van prof. W.D. Jonker. Bloemfontein : Pro ChrUto Publikasies. Prys R27,00. 190 p.

Resensent: Paul Kruger (Bloemfontein)

Quis non laudaret? (Wie sou nie prys nie?)

Met so ’n uitroep sou ’n mens hierdie huldigingsbundel wil begroet. Willie Jonker is 
immers ’n gawe van die H ere aan die Christelike kerk in Suid-Afrika - en véél wyer. In 
’n dankwoord aan die geagte jubilaris (hy het op 1 M aart 1989 sy sestigste veijaardag

gevier) het ’n gereformeerde (G.K.S.A.) professor jare gelede eenkeer gesê: "Hy is een 
van ons almal!"

Vandag klink die stemme van waardering en liefde vir Jonker steeds uit ons kringe op - 
in baie gevalle steeds sterker! ’n Uitmuntende voorbeeld hiervan is die genuanseerde 
en gebalanseerde bydrae van Amie van Wyk tot hierdie huldigingsbundel. Hy skryf 
oor "W.D. Jonker as ekklesioloog: ’n Inleiding." Met akklamasie verenig ’n mens jou 
in ’n resensie soos hierdie met Van Wyk se opregte gelukwense aan die adres van 
Jonker. Terselfdertyd moet onderstreep w^ord wat Van Wyk (p. 84) bevind: dat Jonker 
se "kritiek nie net die Nederduitse G ereform eerde Kerk nie m aar álle reformatoriese 
kerke" raak.

Quis nonfleret? (Wie sou nie huil nie?)

Ook hierdie hartekreet word deur die huldigingsbundel ontlok. Wie sou nie huil oor 
die jammerlike verskeurdheid van Christus se kerk in Suid-Afrika vandag nie? Elkeen 
wat werklik van binne uit begin kennis neem van W.D. Jonker se werk kan nie anders 
as om ook soos hy te begin ly aan die sondige verdeeldheid van die kerk van Christus 
nie.

Dit is juis so ’n soort kennisname van binne uit wat Dirk Smit verskaf in sy bydrae tot 
die bundel. Hy noem dit: "Om saam met al die heiliges Christus te ken ..." Insig- 
gewend gee hy daarin sy persoonlike indrukke van Jonker se ekum eniese soeke na 
waarheid. Wat Smit skryf (p. 20) oor Jonker se "uitgesproke patos vir die één kerk van 
Christus" (beklemtoning oorspronklik) verdien baie ernstige bepeinsing en navolging. 
Soos Herman Bavinck se rede oor "De katholiciteit van Christendom en kerk" meer as 
honderd jaar gelede (1888) bedoel was as "medicyn voor de separatistische en secta- 
rische neigingen die soms in onze kerk zich vertoonen" (sie'n uitgawe van Puchinger), 
so kan Willie Jonker se beklemtoning van ’n gereformeerde katolisiteit vir alle gerefor
meerde kerke helend inwerk op die huidige situasie. Die bede is dat dit wérklik so sál 
funksioneer. Mag die dag nie meer vér wees dat W.D. Jonker en al sy gereformeerde 
geesgenote in één kerklike gemeenskap verenig sal wees nie!

Die publikasie bevat nog verskillende ander lesenswaardige artikels. U iteraard het 
alm al nie d ieselfde gerig theid  nie. D aar is opste lle  soos dié van Johan  Heyns 
("Bybelse" en dogmatiese teologie) en Ben Engelbrecht (oor fragmente uit die pneu- 
matologiese denke van Paul Tillich en A.A. van Ruler). Dan is daar artikels soos Flip 
Theron s’n. Sy interessante bydrae loop uit op ’n pleidooi dat J.H. Gunning se portret 
tog ook in Willie Jonker se studeerkamer sy gepaste plek moet kry! Van die ander by- 
draes word gelewer deur Danie du Toit ("Antropologie en embriologie"), Johann King- 
horn (T eologie  en sosiaal-antropologie"), Adrio Konig ("Is versoening goedkoop?"),

Etienne de Villiers (oor buitelandse kritiek teen apartheid in die jare 1984-1985), John 
de Gruchy ("Bonhoeffer and confessing Christ in South Africa today") en Jaap Durand 
("Willie Jonker en die Nederduitse G ereform eerde Kerk"). ’n Opgawe van Jonker se 
werke sluit die bydraes af.

’n A rtikel wat juis in ons tyd met sy worsteling om en dors na ware spiritualiteit ’n 
besondere aktualiteit verkry, is Willem Nicol se ontleding van "gereformeerde medita- 
sie". D at so ’n opstel ook in hierdie huldigingsbundel opgeneem word, weerspieël 
trouens Willie Jonker se eie "teologiese eksistensie" as eksistensie-in-vroomheid. Is ge
reform eerde vroom heid nie juis die verlore dimensie in baie vorm e van oer-gere- 
formeerde teologie nie? Jonker se oeuvre kan ook in hierdie opsig korrigerend werk.

Nicol bied behartigingswaardige perspektiewe op ’n eerherstel van die praxis pietatis 
(praktyk van die godsaligheid). ’n Verdere diskussie oor Nicol se gedagte van retreats 
of stiltekampe kan sinvol wees, veral in die lig van ’n belangrike opmerking soos die 
volgende; "As gereform eerdes behoort ons steeds eenvoudige metodes te gebruik, 
want dit gaan nie om die metodes nie, maar om die Skrif en die Gees" (p. 62).

Samevattend: Hierdie publikasie word van harte aanbeveel. Dit is ’n waardige bundel, 
opgedra aan ’n diep-begenadigde teoloog en mens!

B R E M M ER , R .H . 1988. H erm an  Bavinck (1854-1921): P o rtrc l van ’n rcfo rm aturicsc  dcnkcr in 
Nederland. Potchefstroom : PU vir C H O/IRS. 31 bll. Pry.s R4,00.

Resensent: J.H. van Wyk (Hammanskraalse Teologiese Skool)

Dit was ’n goeie gedage om juis Bremmer te nader om hierdie kort - byna te kort! - stu- 
diestuk oor Bavinck te skryf. Vanweë sy reeds eerder gepubliseerde werke oor Ba
vinck as dogmatikus en Bavinck en sy tydgenote was hy hiervoor uitnemend toegerus.

Die publikasie handel oor Bavinck as seun van die afskeiding, oor sy jeug en studente- 
tyd, oor sy predikant-wees in Franeker, oor sy professoraat in Kampen en Amsterdam; 
oor Bavinck as W oordteoloog, oor sy verhouding tot Kuyper, sy aktiwiteite op ’n wye 
terrein en sy laaste lewensjare.

Van sy vader, Jan, het Bavinck sy ietwat aarselende geaardheid (14) geërf. Van ds. Jan 
is die verhaal dat hy, na benoeming tot professor in Kampen, twee briewe geskryf het, 
een van aannam e en een van bedanking, en ’n student gestuur om een te pos - dit was 
die bedankingsbrief (2)! Bremmer skryf insiggewend oor Bavinck se verhouding tot en 
verskille met Kuyper, wat hom trouens m eer as Bavinck deur die idealistiese filosofie

van die negentiende eeu laat m eesleep het (25). T iperend van Bavinck was dat hy 
altyd W oordteoloog wóu wees, wat egter nie ’n terugval in fundamentalisme beteken 
het nie. T rouens, Bavinck het m et sy (o rgan iese) in sp irasie leer ’n "geweldige 
verruiming en vernuwing" vir die Gereform eerde Skrifondersoek teweeggebring (21). 
Hy was van mening dat hiermee nie alle probleme opgelos is nie en so neem hy op die 
sinode van 1920 deel aan voorstelle ter uitbou van die belydenis, veral ten opsigte van

• die Goddelike inspirasie en gesag van die Skrif (LW),
• die leer van die ware en valse kerk en
• die verhouding tussen kerk en staat/owerheid.

Wie ’n vinnige kennismaking met hierdie begaafde teoloog soek, kan gerus hierdie 
werkie van Bremmer opneem.

Versamelbundcl. 1990. V cnsier op die takewËrcld. Pcrspckticwc op Bcsluimctick. Potchefstroom : 
Instituut vir Rcformatoriesc studies.

Resensent: B. Duvenage (Sasolburg)

H ierdie boek van 288 bladsye is ’n versamelwerk w aaraan ’n hele aan ta l skrywers 
meegewerk het. Dit bring natuurhk mee dat daar ’n verskil in aanbieding en gehalte is 
en dat die eenheid van die boek benadeel word en dat daar hier en daar oorvleueling 
is.

N ietem in bevat die boek ’n hele aantal artikels wat sowel in die akadem ie as in die 
sakewêreld bruikbaar, nuttig en rtgtinggewend kan wees. Enkele sakemense het ook 
m eegewerk w aaronder persone soos P iet L iebenberg van N edbank, Chris van den 
Heever van Eskom, Jaap Rossouw van Eskom, Roelf Petersen van Krygkor ensovoorts, 
hoewel die m eeste bydraes van skrywers uit die akadem ie is. D aarom  kan verwag 
word dat die boek wetenskapiik van aard is, maar tog nie so dat dit vir die sakewêreld 
ontoeganklik of onbegryplik is nie.

U iteraard kan in ’n resensie nie ’n oorsig oor al die bydraes gegee word nie. Ons vestig 
daarom die aandag op ’n paar artikels wat veral inslag sal vind.

Johann Coetzee se bydrae oor "Bestuursetiek: noodsaaklik en uitvoerbaar", getuig van 
die balans tussen w etenskaplikheid  en p rak tiese  gerigtheid. Sy voorstel v ir die 
inwerkingstelling van ’n "etiese plan" in 'n onderneming moet ernstige aandag kiy en 
toon duidelik aan dat daar ten  opsigte van elke faset van die ondernem ing etiese 
beslissings ter sprake is. Sy voorstelle vir hervorming is ter sake.

Sy tweede bydrae oor "Selfbestuur" is meer as lesenswaardig omdat hy ’n deeglike diag
nose bied van die moderne bestuursprobleme en die noodsaakliicheid vir introspeksie 
by die bestuurder.

Die prinsipiële kant kom sterk onder die soeklig in die artikels van Ben van Jaarsveid 
en Bennie van der Walt. H ierdie artikels is veral lesenswaardig omdat daar vanuit ’n 
Skrifgefundeerde benadering na die ekonomiese aktiwiteite gekyk word. Die verskil- 
lende artikels word byna deurgaans gekenmerk deur prinsipiële verantwoording vanuit 
’n Christelike perspektief.

Verskillend artikels word aan die sosiale verantwoordelikheid van die onderneming 
gewy, byvoorbeeld deur Chris van die H eever en Willie Esterhuyse. Chris van den 
Heever gee ’n diepgaande uiteensetting waarin die belang van die gemeenskap by die 
onderneming duidelik uitgespel word. Willie Esterhuyse laat die klem enigsins anders 
val in sy deeglike en wetenskaplike onderskeidinge.

Een aspek wat wel aandag kry, maar wat eintlik onderbelig is, is die etiese beskouings 
ten opsigte van die ekonomie by die swartman. Bennie van der Walt se artikel is ’n 
taam lik w etenskaplike analise met aanhalings van verskillende skrywers, m aar gee 
slegs dieper verstaansagtergronde. Miskien is dié tekort juis die openbaring van min 
navorsing wat op hierdie gebied in Suid-Afrika gedoen is.

In die boek is daar ongelukkig ook ander opsigteiike tekorte. So word byvoorbeeld 
weinig in verband m et die verskillende bestuurstyle en die e tiese im plikasies en 
agtergronde behandel.

In hierdie verband word byvoorbeeld oor etiese beslissings in die onderneming nie veel 
gerep  nie, terwyl dit juis een  van die knelpunte is. So word ook aan  die etiese 
probieme in die tussenmenslike verhoudinge miskien te min aandag gegee. ’n Tweede 
tekortkoming lê veral in die indruk wat die boek maak dat die etiese probieme in die 
verskillende sektore van die ekonomie nie wetenskaplik onderskei en gesistimatiseer 
word nie. Daarom is sommige fasette verbygegaan of onderbelig. Ook word yan die 
leser verwag om rond te spring tussen die verskillende temas. ’n Sistematiese indeling 
byvoorbeeld van bydraes oor die etiese probieme rondom grondstowwe en produksie, 
finansiering, bem arking en verbruiker, bestuurstyle ensovoorts, sou die boek m eer 
toeganklik gemaak het.

D aar word wel oor byvoorbeeld loon en bemarking en geld en tegnologie gehandel, 
maar die sistematisering van die temas maak ’n lukraak indruk. Waarskynlik het dit te 
doen met die feit dat skrywers oor die etiese problematiek in die verskillende fasette 
van die onderneming nie maklik te vinde is nie.

In elk geval m oet die IRS gelukgewens word met ’n moedige poging om ook op die 
gebied van die Ekonomie ’n bydrae te lewer wat tot besinning roep. Die dnikwerk en 
bindwerk is netjies.

Ek wil hoop dat hierdie eerste toetrede tot die sakewêreld baie sakemense sal bein- 
vloed om juis vanuit Christelike perspektief die etiese verantw oordelikheid in die 
onderneming en in die ekonomie in die algemeen te besef.

Vcrsamclwerk. 1989. Vcnsters vir Bcjaardcs. Potchefslroom : PU vir CHO/IRS. 223 p. Prys R12,00. 

Resensent: S.C.W. Duvenage

D aar kan verskillende redes genoem word waarom hierdie boek besonder welkom is. 
Om maar ’n paar te noem: gedurende die laaste dekade het daar ook in Suid-Afrika 
beslis ’n verhoogde beiangstelling gekom in die lewensomstandighede van die bejaar- 
de. Van die kant van verskeie staatsdepartemente sowel as van die kant van talle wel- 
synsorganisasies en privaat ondernemings, is m eer dienste aan bejaardes beskikbaar 
gestel. Hierdie boek werp lig op talle aspekte van die dienste.

V erder het daar gedurende die laaste paar jare  talle publikasies oor die bejaarde 
verskyn, waarvan sommige hoogs wetenskaplike en tegnies is. U iteraard kom dit nie 
maklik onder die aandag van die deursnee-bejaarde nie. Op populêre wyse is baie van 
die gegewens in hierdie boek verwerk.

In die derde p lek is ’n verbasende verskeidenheid  van onderw erpe rakende die 
bejaarde aan die orde gestel. Die 34 hoofstukke is veronderstel om elk ’n bepaalde 
aspek te ontleed en te verduidelik. Soos in die geval van baie versamelwerke oor ’n 
bepaalde saak, kom ook in hierdie boek talle oorvleuelings en herhalings voor. Dink 
m aar aan die aspekte soos byvoorbeeld finansies, sosiale verhoudinge, behuising, 
persoonlikheidsgebreke of -inhibisies. Dit hinder egter nie te veel nie, omdat dieselfde 
saak vanuit ’n ander hoek en met ’n ander aksent gestel word.

In die vierde plek het ons hier m eer as 30 skrywers aan die woord wat hulle ingespan 
het om aan die verskeidenheid onderwerpe na die beste van hul verm oë reg te laat 
geskied. Sommige doen dit vanuit hulle eie ervaringsraamwerk, ander gee die resul- 
taat van diepgaande wetenskaplike navorsing. Almal egter, doen dit in ’n bevatlike en 
verstaanbare vorm. D aar word dus nie oor die koppe van die bejaardes heen geskryf 
nie, maar daar word saam met die bejaarde geworstel en met die bejaarde gepraat. En 
aan kundigheid ontbreek dit geensins.

In die vyfde plek adem die boek ’n positief Christelike karakter, nie strof>erig nie, maar 
nugter godsdienstig; nie dogmaties nie, maar met ’n geloofsuitgangspunt; nie prekerig 
nie, m aar Skrifgefundeerd.

Dit is ’n onbegonne taak om al die artikels op te som. Net die noem van ’n aantal 
tem as illustreer al die ontsaglik wye veld wat gedek is. D aar word onder andere 
gehandel oor ouderdom as sodanig, oor probleme rondom veroudering, oor voorberei- 
ding op bejaardheid, oor ’n sinvolle lewe na aftrede,oor die verhouding tussen kinders 
en b e jaa rd e  ouders , o o r tip iese  s iek te to es tan d e , oor liggaam sversorging, oor 
psigiatriese toestande, oor behuising, oor sekuriteit, oor persoonlike geloofslewe, oor 
eensaam heid, oor die dood, oor seksualiteit, oor die leefwêreld van die weduwee of 
wewenaar, ensovoorts.

Om enigsins reg te laat geskied aan die boek, moet tog enkele artikels uitgelig word.

As S.C.W. Eckley skryf oor die probleme van en moontlikhede vir die bejaarde, dan 
bemerk ’n mens dadelik dat ’n deskundige aan die woord is, iemand wat as voorsitter 
van die Suid-Afrikaanse Nasionale Raad vir Bejaardes, jare se ervaring agter die rug 
het. Die problem e wat bejaardes ondervind, word raak geteken en kostelike wenke 
word op so ’n wyse aangebied dat aftrede vir die bejaarde self asook vir die gemeen- 
skap, nie ’n las nie m aar ’n lus blyk te wees.

In sy artikel oor feite en vrese ten opsigte van veroudering vermy H. Strydom veralge- 
mening en ruim talle wanopvattings uit die weg. Die ware feite rondom veroudering 
stel hy sistem aties in perspektief. Die twee artikels oor "Kinders, verstaan  julle 
bejaarde ouers" en "Bejaardes, verstaan jul kinders" van Cilna van Wyk en Silvia Vil- 
joen vul mekaar goed aan.

Dolfie Klynveld slaag daarin om ingewikkelde en meestal sielkundige verskynsels en 
gewaanvordinge by kinders in eenvoudige taal weer te gee; Hennie Loubser wat skryf 
oor die afhanklikheid van die bejaarde, laat nie m aar ervarings p raa t nie, m aar gee 
blyke van gedeë wetenskaplike studie. Sy analises is raak en sy riglyne aan diegene wat 
bejaardes bystaan, duidelik.

Christine V enter wat "Korrekte voeding vir ’n gesonde oudag" bespreek, gee kostelike 
riglyne afgestem op voorkoming van siektes. Te maklik verwys sy egter na sogenaamde 
kwaksalwers wat een of ander middel sou aanbeveel het. Van die middels word soms 
deur medici hoog aangeprys. Besonder insiggewend en wetenskaplik begrond is die 
uiteensetting oor "Emosionele en psigiatriese toestande by die bejaarde" deur Carlio 
Gagiano.

Besonder positief en opbouend is die artikei oor Geestesgesondheid van Teresa Peens. 
Dat die hele artikei in die eerste persoon, die eAc-vorm, geskryf is, maak dit soveel meer 
begryplik en toepaslik. Cor de G root in sy artikei "Eensaam maar met God gemeen- 
saam" gee ’n pragtige geloofsvariasie op die probleem van eensaam heid in sy verskil- 
lende vorme, saam met ’n paar raak praktiese wenke. Aangrypend is Vera van Wyk se 
artikei oor die "Leefwêreld van die weduwee". ’n Mens voel die warme ervarings- 
hartklop in elke gedagte. Elkeen wat die bitter kelk van die afgee van ’n lewensmaat 
moes drink, kan ontsaglik by die lees van die artikei baat. Die geloofsperspektief vorm 
die grondtoon, m aar dit loop uit op kostelike praktiese wenke cm probleme te oorkom.

In sy geheel gesien, kan met vrymoedigheid verklaar word dat Venslen vir Bejaardes sy 
naam waardig is en tuishoort in die boekrak van elke gelowige bejaarde.

Dit word sterk aanbeveel.

St Augustine: T he Enchiridion on Faith, H ope and Uwe. W ashington DC : Reqnery Gateway (Edited 
and with a new Introduction by Henry Paolucci). 173 bll. R44,61.

Aurelius Augustinus: C ar th a ag ^  prcken. Baam : Ambo (Ingeleid, vertaald en tocgelicht door Gerard 
Wijdeveld). 188 bU. R43.91.

A ure liu s A ugustinus; H e t e e rs le  g e loo fsonderrich t. B aarn  : A m bo (V ertaa ld , ingeleid en van 
aantekeningen voondcn door G erard Wijdeveld). 87 bll. R34,02.

Resensent: J.H. van Wyk (Hammanskraalse Teologiese Skool)

H ierdie drie boeke bring ons in aanraking m et die basiese geloofs- en teologiese 
oortuigings van hierdie groot kerkvader. O pvallend is dat twee van die boeke, die 
Enchiridion en die Geloofsonderrig, spesiaal geskiyf is op versoek van twee vriende van 
Augustinus (Laurentius en Deogratias). Vandag klink so-iets byna ongehoord - ons 
skryf vandag kwalik ’n brief - m aar deur sy optrede het Augustinus die tradisie van die 
Bybelskrywer Lukas voortgesit.

Die Enchiridion is ’n nie-polemiese geskrif (vgl. hfst. 6) en bevat die hoofpunte van 
Augustinus se dogmatiese en etiese insigte. Dit bestaan uit 122 hoofstukke (ek verwys 
hiér deurgaans na die hoofstukke en nie na die bladsye nie), wat aan die hand van die 
drie gawes naam lik ^e/oo / (9-113, w aaronder die Tw aalf A rtikels), hoop  (114-116, 
waaronder die Onse Vader), en liefde (117-121) behande! is; hoofstukke 1-8 vorm dan 
die inleiding en hoofstuk 122 die slot, ’n Mens sou ook kon sê dat hy handel oor die 
Vader (9-32), oor Christus (33-55,108) en oor die Heilige G ees (56-113).

Dit is opvallend hoeveel die Gereform eerde dogmatiek tot vandag by Augustinus aan-

sluit, byvoorbeeld dat redding slegs uit genade ter wille van Christus plaasvind (30, 99, 
106, 118); oor die verhouding geloof en werke (67); oor die afwysing van die alver- 
soening (1 Tim. 2:4)(103); die sonde teen  die Heilige G ees as veragting van die 
genade van God (83); die belangrikheid van die opstanding (84-92); die uitverkiesing 
(98); grade van heeriikheid (111) ensovoorts. Ongetwyfeld verskil ons ook op sekere 
punte van horn, byvoorbeeld dat die uitverkorenes die piek van die gevalle engele sal 
inneem 929); oor die verhouding doop en sonde (46,64); oor die purgatorium  (69); 
oor die feit dat die daaglikse gebed (en liefdadigheid, 72) klein sondetjies kan 
wegneem (71); oor siele wat baat vind by die goeie lewe van vriende (110); oor sy 
onderw aardering van seksualiteit (78) - hoewei hy interessante opmerkings oor die 
noodleuen maak (18 e.v.).

Op sy formulering dat niks wat teen die wil van G od plaasvind, buite sy wil plaasvind 
nie (100, vgl. 95) kon myns insiens nog nie verbeter word nie. Die boek sluit af met ’n 
analise en evaluering van die hand van A. von Harnack (bll. 142-168).

D ie Kartaagse preke  bestaan  u it ’n bonte verskeidenheid  van tem as, soms (alte) 
menslike tem as (bv. in verband met Castus, Aemilius en Cyprianus). Nie een van 
hierdie preke voldoen aan die vereistes van die gereformeerde homiletiek nie. En tog 
klink die evangelie van Christus daarin deur en lê die preke getuienis af van Augus
tinus se buitengewone Skrifkennis. Hy beklemtoon die gesag van die Skrif (31). (Ek 
verwys vervolgens na die bladsye). A1 weerspreek hy Pelagius - dit gaan om genade 
alleen (40, 59) - kan hy tog sy luisteraars oproep om vir die goeie te kies (102) en noem 
hy selfs dat die rower die paradys "verwerf het (109). Die opstanding word beskryf as 
die "vemaamste geloofspunt" van die Christen (67).

Natuurlik kom daar by Augustinus ook uitdrukkings voor wat teologies onaanvaarbaar 
is. Ons bely nie dat die doop álle sonde uitwis nie (63), ook nie dat die liggaam nie so 
belangrik is nie (72), met die siel as die "betere deel" (74); ook bid ons nie vir ontsla- 
penes nie (112).

Wijdeveld het 15 van die sowat 100 Kartaagse preke van Augustinus vertaal en ont- 
sluit. D aarm ee kry ons ’n beeld nie alleen van ’n kerk in ’n stad nie, m aar ook van ’n 
preek in ’n stad 1600 jaar gelede.

Die eerste geloofsonderrig is veral vir kategetiek  en sendingw etenskap belangrik. 
Augustinus gaan uit van die (vir vandag ongewone) gedagte dat "iemand ’n Christen wil 
word" en nadere geloofsonderrig begeer. Na ’n lang inleiding oor teorie en praktyk 
van kategese (15-48), bied hy eers ’n breë uiteensetting van sodanige onderrig (48-75) 
om af te sluit met ’n voorbeeld van ’n kort uiteensetting (75-79) indien daar gebrek aan 
tyd is. Basies word die hele Bybelse geskiedenis (as heilsgeskiedenis) op allegoriese

wyse (32, vgl. 12) vertel. Die Nuwe Testam ent is immers in die Ou Testament verhul 
en die Ou T estam ent word in die Nuwe T estam ent onthul (23-24). Vir iemand wat 
traag van begrip is, moet veral die "ailernoodsaaklikste punte" bygebring word: die 
eenheid van die katolieke kerk, beproewinge en Christelike lewenswandel (41). Op- 
vallend is w aiter oop cog Augustinus vir die situasie van die "subjek" geopenbaar het 
(47). Die tem a van die twee stede of twee gemeenskappe, w aaroor sy grootste boek 
handel, kom ook hier voor (55,61).

Insiggewend is sy herhaalde verwysing na sondelyste (28, 49, 72, 78) - is dit daik die 
verste oorsprong van die sondelys wat in die Nagmaalsformulier voorkom? Deurgaans 
bly die beiydenis van die opstanding besonder belangrik (27,70).

Drie boeke wat ons ’n groter verstaan van hierdie Afrikaanse teoloog bied. Hartlik 
aanbeveei.

